গণপ্রজাতন্ত্রী বাংলাদেশ সরকার
শ্রম ও কর্মসংস্থান মন্ত্রণালয়
সমন্বয় শাখা

বিষয়: শ্রম ও কর্মসংস্থান মন্ত্রণালয়ের ফেব্রুয়ারি, ২০২৪ মাসের অভ্যন্তরীণ সমন্বয় সভার কার্যবিবরণী।
	সভাপতি
	:
	জনাব মোঃ মাহবুব হোসেন 

	
	
	সচিব

	
	
	শ্রম ও কর্মসংস্থান মন্ত্রণালয় 

	সভার স্থান 
	:
	মন্ত্রণালয়ের সভাকক্ষ

	সভার তারিখ 
	:
	২১.০৩.২০২৪ খ্রি.

	সময় 
	:
	সকাল ১০.৩০ ঘটিকা 

	বিবেচ্য মাস 
	:
	ফেব্রুয়ারি, ২০২৪

	উপস্থিতি
	:
	পরিশিষ্ট ‘ক’ দ্রষ্টব্য 


সভাপতি সভায় উপস্থিত কর্মকর্তাগণকে স্বাগত জানিয়ে সভা শুরু করেন। অতঃপর সভাপতির অনুমতিক্রমে সহকারী সচিব (সমন্বয়) আলোচ্যসূচি অনুযায়ী সভার কার্যপত্র উপস্থাপন করেন। এর পরিপ্রেক্ষিতে, বিস্তারিত আলোচনা ও পর্যালোচনান্তে সর্বসম্মতিক্রমে সভায় নিম্নোক্ত সিদ্ধান্তসমূহ গৃহীত হয়:   
	ক্র: নং
	আলোচ্য বিষয় ও আলোচনা  
	সিদ্ধান্ত
	বাস্তবায়নে

	১.
	পূর্ববর্তী সভার কার্যবিবরণী অনুমোদন
বিগত ১৩-০২-২০২৪ তারিখে অনুষ্ঠিত জানুয়ারি, ২০২৪ মাসের অভ্যন্তরীণ সমন্বয় সভার কার্যবিবরণীতে কোনো সংশোধনী না থাকায় তা অনুমোদন করার বিষয়ে সকলের সম্মতি গ্রহণ করা হয় । 
	পূর্ববর্তী সভার কার্যবিবরণীতে কোন সংশোধনী না থাকায় তা সর্বসম্মতিক্রমে অনুমোদিত  হয়।
	মন্ত্রণালয়ের সকল অনুবিভাগ/অধিশাখ/ শাখা

	২.১
	মন্ত্রণালয়ের অর্গানোগ্রাম সংশোধন
যুগ্মসচিব (প্রশাসন) সভায় জানান, ক্যাডার পদ স্থায়ীভাবে সৃজনের নিমিত্ত মাননীয় প্রধানমন্ত্রীর সদয় অনুমোদন গ্রহণপূর্বক জনপ্রশাসন মন্ত্রণালয় হতে সরকারি মঞ্জুরি জ্ঞাপন করা হয়েছে। এছাড়া, জনপ্রশাসন মন্ত্রণালয় থেকে সম্মতিপ্রাপ্ত নন-ক্যাডারের ৩৮টি সহায়ক পদের সম্মতি প্রদানের জন্য গত ২৬-১২-২০২৩ তারিখে অর্থ বিভাগে প্রেরণ করা হয়। সে পরিপ্রেক্ষিতে অর্থ বিভাগ গত ২৮-০১-২০২৪ তারিখে নির্ধারিত ‘ছক’ অনুযায়ী তথ্যাদি প্রেরণের জন্য পত্র প্রেরণ করেছে। সে মোতাবেক নির্ধারিত ‘ছক’ অনুযায়ী তথ্যাদি অর্থ বিভাগে প্রেরণের জন্য নথি উপস্থাপন করা হয়েছে। 
সভাপতি অর্থ বিভাগের পত্রের চাহিদা অনুযায়ী তথ্যাদি দ্রুত প্রেরণ করতে নির্দেশ প্রদান করেন। 
	(ক) ক্যাডার পদ স্থায়ীভাবে সৃজনের নিমিত্ত জনপ্রশাসন মন্ত্রণালয়ে যোগাযোগ অব্যাহত রাখতে হবে; এবং 
(খ) নন-ক্যাডারের ৩৮টি সহায়ক পদের সম্মতির জন্য অর্থ বিভাগের পত্রের চাহিদা অনুযায়ী তথ্যাদি দ্রুত প্রেরণ করতে হবে।  


	অতিরিক্ত সচিব (প্রশাসন)/ যুগ্মসচিব (প্রশাসন) 

	২.২
	মন্ত্রণালয়ের শূন্যপদের বিবরণ ও জনবল নিয়োগ 
যুগ্মসচিব (প্রশাসন) সভায় জানান, (ক) নিয়োগের জন্য সুপারিশকৃত প্রার্থীদের স্বাস্থ্য পরীক্ষা ও পুলিশ ভেরিফিকেশন ফরম পূরণ সংক্রান্ত কার্যক্রম ১৩-০২-২০২৪ তারিখ গ্রহণ করা হয়। এছাড়া বিভিন্ন কোটায় সুপারিশকৃত প্রার্থীদের কোটা সংক্রান্ত প্রতিবেদন যাচাইয়ের জন্য সংশ্লিষ্ট দপ্তরে পত্র প্রেরণ করা হয়। ০২টি দপ্তর আনসার ও গ্রাম প্রতিরক্ষা বাহিনী এবং সমাজসেবা অধিদপ্তর হতে প্রতিবেদন পাওয়া গেছে। অবশিষ্ট শূন্যপদে জনবল নিয়োগের কার্যক্রম শীঘ্রই গ্রহণ করা হবে। মন্ত্রণালয়ে জনবল নিয়োগ সংক্রান্ত খাতে ২,৯৩,২৫০/- টাকা অর্থ ছাড়ে অর্থ বিভাগ হতে সম্মতি জ্ঞাপন করা হয়েছে।
(খ) নন-ক্যাডার ৯ম গ্রেডভুক্ত গ্রন্থাগারিক (লাইব্রেরিয়ান)-এর ১টি শূন্যপদ পূরণের লক্ষ্যে প্রয়োজনীয় তথ্যাদিসহ এ মন্ত্রণালয়ের গত ২৮-১১-২০২২ তারিখে জনপ্রশাসন মন্ত্রণালয়ের মাধ্যমে সরকারি কর্মকমিশন সচিবালয়ে প্রস্তাব প্রেরণ করা হয়েছে। সরকারি কর্মকমিশন সচিবালয়ের ইউনিট-১২ এর সাথে যোগাযোগ করে জানা গেছে যে, এ বিষয়ে কার্যক্রম চলমান রয়েছে। এছাড়া, গত ২২-০৫-২০২২ তারিখ অনুষ্ঠিত ব্যক্তিগত কর্মকর্তা (১০ম গ্রেড) পদের ব্যবহারিক পরীক্ষায় কোনো প্রার্থী উত্তীর্ণ হয়নি। সম্প্রতি  সরকারি কর্মকমিশন সচিবালয়ের  ওয়েবসাইট ভিজিট করে দেখা গেছে যে, ব্যক্তিগত কর্মকর্তা (১০ম গ্রেড) গত ২৬ জুন, ২০২৩ তারিখে পুন:নিয়োগ বিজ্ঞপ্তি জারি করা হয়েছে। অদ্যাবধি লিখিত পরীক্ষার তারিখ প্রকাশ করা হয়নি।
সভাপতি নির্ধারিত ছকে শূন্যপদের তথ্যাদি আগামী সভায় উপস্থাপনের জন্য নির্দেশনা প্রদান করেন।
	(ক) বিদ্যমান নিয়োগ কার্যক্রম দ্রুত সম্পন্ন করতে হবে এবং অবশিষ্ট ১০টি শূন্যপদে জনবল নিয়োগের কার্যক্রম শুরু করতে হবে; 
(খ) ১ম ও ২য় শ্রেণির অন্যান্য শূন্যপদ পূরণের কার্যক্রম শেষ না হওয়া পর্যন্ত বাংলাদেশ সরকারি কর্ম-কমিশন সচিবালয় এবং জনপ্রশাসন মন্ত্রণালয়ের সাথে যোগাযোগ অব্যাহত রাখতে হবে; এবং  
(গ) পদভিত্তিক সকল শূন্যপদের তালিকা  ছক আকারে অগ্রগতিসহ আগামী সভায় উপস্থাপন করতে হবে।
	অতিরিক্ত সচিব (প্রশাসন)/ যুগ্মসচিব (বাজেট)/ যুগ্মসচিব (প্রশাসন)

	২.৩
	APA ২০২৩-২০২৪ বাস্তবায়নের অগ্রগতি পর্যালোচনা 
যুগ্মসচিব (বাজেট) সভাকে জানান, APA কর্মপরিকল্পনা ২০২৩-২৪ বাস্তবায়নে মন্ত্রিপরিষদ বিভাগের নির্দেশনা অনুসরণ করা হচ্ছে; এবং  প্রতি দুই মাসে অন্তত একবার সভায় মিলিত হয়ে এপিএ সংশ্লিষ্ট কর্মকান্ডের অগ্রগতি পর্যালোচনা ও প্রয়োজনীয় পদক্ষেপ গ্রহণ করা হয়।
সার্বিক বিষয় পর্যালোচনান্তে, সভাপতি এপিএ সংক্রান্ত গঠিত টিমের টিম লিডার কর্তৃক ২০২৩-২৪ অর্থ বছরের অগ্রগতি বিষয়ে নিয়মিত সভা করার পরামর্শ দেন এবং গত অর্থ বছরের অর্জিত সাফল্য/অর্জনকে আরো কিভাবে বৃদ্ধি করে ২০২৩-২৪ অর্থ বছরে প্রথম স্থান অর্জন করা যায় সে সংক্রান্ত প্রয়োজনীয় কার্যক্রম গ্রহণপূর্বক সকলকে একসাথে কাজ করতে নির্দেশনা প্রদান করেন। 

	(ক) APA কর্মপরিকল্পনা ২০২৩-২৪ বাস্তবায়নে মন্ত্রিপরিষদ বিভাগের সকল নির্দেশনা অনুসরণ করতে হবে; 

(খ) এপিএ টিমকে নিয়মিত সভায় মিলিত হয়ে এপিএ সংশ্লিষ্ট কর্মকান্ডের অগ্রগতি পর্যালোচনা ও প্রয়োজনীয় পদক্ষেপ নিতে হবে; এবং
(গ) গত অর্থ বছরের  অর্জিত সাফল্য/ অর্জনকে অনুসরণ করে ২০২৩-২৪ অর্থ বছরে প্রথম স্থান অর্জন করার জন্য প্রয়োজনীয় কার্যক্রম গ্রহণ ও বাস্তবায়ন করার  উদ্যোগ গ্রহণ করতে হবে। 
	অতিরিক্ত সচিব (প্রশাসন)/

যুগ্মসচিব (বাজেট)/

দায়িত্ব প্রাপ্ত সকল ফোকাল পয়েন্ট কর্মকর্তা

	২.৪
	জাতীয় শুদ্ধাচার কৌশল (NIS), ২০২৩-২০২৪
যুগ্মসচিব (সমন্বয় ও আদালত) সভায় জানান, মন্ত্রিপরিষদ বিভাগের নির্দেশনা অনুসরণপূর্বক জাতীয় শুদ্ধাচার কৌশল কর্মপরিকল্পনা ২০২৩-২৪ বাস্তবায়নের লক্ষ্যে ২য় ত্রৈমাসিক (অক্টোবর-ডিসেম্বের,২০২৩) অগ্রগতি প্রতিবেদন মন্ত্রিপরিষদ বিভাগে যথাসময়ে প্রেরণ করা হয়েছে। উক্ত প্রতিবেদনের ওপর ফিডব্যাক সভা অনুষ্ঠিত হয়। ফিডব্যাক সভার নির্দেশনা অনুযায়ী তথ্য সফটওয়ারে আপলোড করা হয়েছে। তিনি আরও বলেন,  ২০২৩-২৪ অর্থ বছরের কর্মপরিকল্পনা অনুযায়ী একটি ফিডব্যাক সভা এবং ঢাকার বাহিরে বিভাগীয়/জেলা/উপজেলা পর্যায়ে  একটি অংশীজনের সভা করতে হবে। 

সভাপতি কর্মপরিকল্পনা অনুযায়ী কার্যক্রম গ্রহণ ও বাস্তবায়ন করার জন্য পরামর্শ দেন।
	মন্ত্রিপরিষদ বিভাগের নির্দেশনা অনুসরণপূর্বক জাতীয় শুদ্ধাচার কৌশল কর্মপরিকল্পনা ২০২৩-২৪ এর লক্ষ্যমাত্রা অর্জনে সকল কার্যক্রম অব্যাহত রাখতে হবে।   
	ফোকাল পয়েন্ট কর্মকর্তা/ সংশ্লিষ্ট সকল কর্মকর্তা


	২.৫
	অভিযোগ প্রতিকার ব্যবস্থা বা Grievance Redress System সহকারী মেইনটেন্যান্স ইঞ্জিনিয়ার (আইসিটি সেল) সভায় জানান, Grievance Redress System (GRS)-এ প্রাপ্ত অভিযোগসমূহ যথাসময়ে নিষ্পত্তি করা হচ্ছে এবং প্রতি মাসে মন্ত্রিপরিষদ বিভাগে নিয়মিত প্রতিবেদন প্রেরণ করা হয়। উল্লেখ্য, ফেব্রুয়ারি, ২০২৪ মাসে ০৪টি অভিযোগ পাওয়া যায়। ০৪টি অভিযোগ নিস্পত্তি করা হয়েছে। 
	অভিযোগ পাওয়া গেলে তা দ্রুত নিষ্পত্তিসহ মনিটরিং করতে হবে এবং যথাসময়ে প্রতিবেদন মন্ত্রিপরিষদ বিভাগে প্রেরণ করতে হবে। 
	 অনিক কর্মকর্তা/
 সহ: মেইন: ইঞ্জিনিয়ার

	২.৬
	উদ্ভাবনী কর্ম-পরিকল্পনা বাস্তবায়ন ও তথ্য বাতায়ন হালনাগাদ
সিস্টেম এনালিস্ট সভায় জানান, (ক) ২০২৩-২৪ অর্থ বছরের কর্মপরিকল্পনা অনুযায়ী কার্যক্রম চলমান রয়েছে। ইতোমধ্যে কর্মপরিকল্পনা অনুযায়ী ২টি প্রশিক্ষণ ও ৪টি কর্মশালা সম্পূর্ণ হয়েছে। ষান্মাসিক অগ্রগতি প্রতিবেদন মন্ত্রিপরিষদ বিভাগে যথাসময়ে প্রেরণ করা হয়েছে। 

(খ) নিয়মিতভাবে তথ্য বাতায়ন হালনাগাদ করা হয়। এ সংক্রান্ত ত্রৈমাসিক প্রতিবেদন নিয়মিত প্রদান করা হচ্ছে।
সভাপতি, মন্ত্রণালয়ের ওয়েবসাইট নিয়মিত হালনাগাদ করার জন্য নির্দেশনা প্রদান করেন।
	(ক) মন্ত্রণালয়ের ইনোভেশনের ক্ষেত্রে তৎপরতার সাথে গুরুত্ব দিতে হবে  এবং প্রতি ত্রৈমাসিক অগ্রগতির প্রতিবেদন প্রমাণকসহ যথাসময়ে দাখিল করতে হবে; এবং

(খ) নিয়মিতভাবে তথ্য বাতায়ন হালনাগাদ করতে হবে। 
	দায়িত্বপ্রাপ্ত সংশ্লিষ্ট কর্মকর্তা/

সিস্টেম এনালিস্ট/ সহ: মেইন: ইঞ্জিনিয়ার

	২.৭
	সিটিজেন চার্টার বাস্তবায়ন 

যুগ্মসচিব (পরিকল্পনা)  ও ফোকাল পয়েন্ট কর্মকর্তা সভায় জানান, কর্মপরিকল্পনা ২০২৩-২৪ অনুযায়ী প্রতি ত্রৈমাসিক অগ্রগতি প্রতিবেদন প্রমাণকসহ যথাসময়ে মন্ত্রিপরিষদ বিভাগে প্রেরণ করা হয়। কর্মপরিকল্পনা অনুযায়ী সকল কার্যক্রম চলমান রয়েছে ।
	কর্মপরিকল্পনা ২০২৩-২৪ অনুযায়ী প্রতি ত্রৈমাসিক অগ্রগতি প্রতিবেদন প্রমাণকসহ যথাসময়ে মন্ত্রিপরিষদ বিভাগে প্রেরণ করতে হবে।
	ফোকাল পয়েন্ট কর্মকর্তা

	২.৮
	তথ্য অধিকার

উপসচিব (প্রশিক্ষণ) ও তথ্য অধিকার কর্মকর্তা সভায় জানান,  মন্ত্রিপরিষদ বিভাগের নির্দেশনা প্রতিপালনে RTI  সফটওয়ারের ওপর প্রশিক্ষণ মন্ত্রিপরিষদ বিভাগের Focal Point কর্মকর্তার তত্ত্বাবধানে ইতোমধ্যে সম্পন্ন হয়েছে। অন্যান্য কার্যক্রম চলমান রয়েছে। প্রতি ত্রৈমাসিক অগ্রগতি প্রতিবেদন প্রমাণকসহ যথাসময়ে মন্ত্রিপরিষদ বিভাগে প্রেরণ করা হয়।
	(ক) মন্ত্রিপরিষদ বিভাগের নির্দেশনা অনুসরণপূর্বক সকল কার্যক্রম অর্থ বছর শেষ হওয়ার পূর্বে সম্পন্ন করতে হবে; এবং

(খ) প্রতি ত্রৈমাসিক অগ্রগতি প্রতিবেদন প্রমাণকসহ যথাসময়ে মন্ত্রিপরিষদ বিভাগে প্রেরণ করতে হবে।
	উপসচিব (প্রশিক্ষণ)


	২.৯
	অভ্যন্তরীণ  প্রশিক্ষণ 
উপসচিব (প্রশিক্ষণ) সভায় জানান, (ক) ২০২৩-২০২৪ অর্থবছরের APA-এর লক্ষ্যমাত্রা অর্জনে মন্ত্রিপরিষদ বিভাগের নির্দেশনা অনুসরণপূর্বক সকল প্রশিক্ষণ কার্যক্রম অব্যাহত রয়েছে। সিলেটে ৫ দিন ব্যাপী ৩য় ব্যাচের সঞ্জীবনী প্রশিক্ষণ সমাপ্ত হয়েছে।
(খ) Report Management System (RMS) সফটওয়্যারের উপর দ্রুত প্রশিক্ষণ আয়োজন করা হবে। রিপোর্ট সমূহের টেমপ্লেট a2i তে প্রেরণ করা হয়েছে। মন্ত্রণালয়ের RMS সফটওয়্যার চালু করা হয়েছে। যুগ্মসচিব (প্রশিক্ষণ) সভায় জানান, ২০২৩-২৪ অর্থবছরের অভ্যন্তরীণ ৬০ ঘণ্টা প্রশিক্ষণের মধ্যে ৩০ ঘণ্টা প্রশিক্ষণ প্রদান করা হয়েছে। 
সভাপতি, অবশিষ্ট ৩০ ঘণ্টা অভ্যন্তরীণ প্রশিক্ষণ কার্যক্রম গ্রহণ করার নির্দেশনা প্রদান করেন। 
	(ক) ২০২৩-২০২৪ অর্থবছরের APA-এর লক্ষ্যমাত্রা অর্জনে মন্ত্রিপরিষদ বিভাগের নির্দেশনা অনুসরণপূর্বক সকল প্রশিক্ষণ কার্যক্রম অব্যাহত রাখতে এবং প্রশিক্ষণ যাতে কার্যকরী হয় সে বিষয়ে লক্ষ্য রাখতে হবে; এবং
(খ) অনলাইন রিপোর্ট ম্যানেজমেন্ট সিস্টেম (RMS) সফটওয়্যারের ওপর দ্রুত প্রশিক্ষণের আয়োজন করতে হবে।
	অতিরিক্ত সচিব (প্রশাসন)/সকল ফোকাল পয়েন্ট/
উপসচিব

(প্রশিক্ষণ)/
সিস্টেম এনালিস্ট, আইটি সেল

	২.১০
	ই-ফাইল বাস্তবায়ন কার্যক্রম  

সিস্টেম এনালিস্ট সভায় জানান, (ক) আইসিটি সেলে প্রাপ্ত অধিকাংশ পত্র ই-ফাইলিং-এর মাধ্যমে নিষ্পত্তি করা হয়। অন্যান্য শাখার কোন কারিগরি সহায়তা প্রয়োজন হলে তা নিয়মিত প্রদান করা হয়। ফেব্রুয়ারি, ২০২৪ মাসে হার্ডফাইলে প্রাপ্ত ডাক ফ্রন্টডেস্ক কর্তৃক ৯৪% আপলোড করে ই-ফাইলের মাধ্যমে নিষ্পত্তি করা হয়েছে।

(খ) বিগত ফেব্রুয়ারি, ২০২৪ মাসে মোট ১৯টি শাখা/অধিশাখা হতে হার্ডফাইলের নথি নিস্পন্নের তথ্য আইসিটি সেলে প্রেরণ করা হয়। প্রাপ্ত তথ্য অনুযায়ী ই-ফাইলে মোট নথি নিষ্পত্তি ৩৯৮টি। হার্ড ফাইলে মোট নথি নিষ্পন্ন ৫২টি। ই-ফাইলে নথি নিস্পত্তি হার ৮৮.৪%। 
ই-নথি বাস্তবায়নের বিষয়ে সভায় বিস্তারিত আলোচনা হয় । ই-নথি তে অনিষ্পন্ন ডাক শূন্যতে রাখা এবং সচিবালয় নির্দেশমালা ২০১৪ অনুযায়ী ডাক/নথি নিষ্পন্ন করার জন্য সভাপতি পরামর্শ দেন। যেসব শাখা হতে ই-নথির তথ্য পাওয়া যায়নি, সেসব শাখায় আইসিটি সেল কর্তৃক ইউ.ও.নোট প্রদান করবে এবং আগামী সভায় যোগাযোগ করে তথ্য সংগ্রহ করে সভায় উপস্থাপন করার জন্য সভাপতি নির্দেশনা প্রদান করেন। 
	(ক) সরকারি নির্দেশনা মোতাবেক সংশ্লিষ্ট সকলকে শতভাগ নথির কাজ ই-নথিতে সম্পন্ন ও পত্রজারি অব্যাহত রাখতে হবে; এবং 
(খ) শাখা/অধিশাখা হতে হার্ডফাইলে নথি নিষ্পন্নের তথ্য প্রতিমাসের ০৩ তারিখের মধ্যে আইসিটি সেলে প্রেরণ করতে সংশ্লিষ্ট সকলকে আইসিটি সেল ইউ.ও.নোট প্রদান করবে এবং প্রাপ্ত-নথির তথ্য ছক আকারে সমন্বয় সভায় উপস্থাপন করতে হবে।
	সকল অনুবিভাগ/

অধিশাখা/শাখা/
সিস্টেম এনালিস্ট


	২.১১
	অডিট আপত্তি নিষ্পত্তি 
যুগ্মসচিব (বাজেট) সভায় জানান, ২০২১-২০২২ অর্থ বছরে এ মন্ত্রণালয়ের মোট অডিট আপত্তি ৫টি। এ অডিট আপত্তিতে মোট জড়িত অর্থ  ৪৩ লক্ষ ৬৯ হাজার ৬১৬ টাকা। আপত্তিসমূহ অনিষ্পন্ন রয়েছে। 
সভাপতি, অডিট আপত্তিসমূহ ছক আকারে বিস্তারিতভাবে উপস্থাপন না করায় অসন্তোষ প্রকাশ করেন। তিনি আগামী সভায় বিস্তারিত তথ্য ও কার্যক্রম ছক আকারে উপস্থাপন করার নির্দেশনা প্রদান করেন। 
	মন্ত্রণালয়ের অডিট আপত্তিসমূহ সর্বশেষ অগ্রগতিসহ ছক আকারে সভায় উপস্থাপন করতে হবে। 
	উপসচিব (বাজেট)/

উপসচিব (সেবা)/
হিসার রক্ষণ কর্মকর্তা

	২.১২
	বাজেট 
যুগ্মসচিব (বাজেট) সভায় জানান, (ক) নিয়মিতভাবে Budget Management Committee (BMC)-র সভা আয়োজন করা হচ্ছে। এরই ধারাবাহিকতায় গত ৩১-০১-২০২৪ তারিখে ২০২৩-২৪ অর্থবছরের ২য় ত্রৈমাসিক বাজেট বাস্তবায়ন অগ্রগতি অনুমোদনের  লক্ষ্যে বিএমসি সভার আয়োজন করা হয়; এবং
(খ) মন্ত্রণালয় এবং আওতাধীন দপ্তর/সংস্থার আগামী ২০২৪-২৫ হতে ২০২৬-২৭ অর্থ বছরের বাজেট কাঠামো চূড়ান্তকরণের লক্ষ্যে অর্থ মন্ত্রণালয়ে অনুষ্ঠিত ত্রিপক্ষীয় সভায় যথাযথভাবে তথ্য উপস্থাপন করা হয়েছে। 
	প্রকিউরমেন্ট প্লান অনুযায়ী ব্যয় নির্বাহ করতে হবে এবং নিয়মিতভাবে Budget Management Committee (BMC)-র সভা আয়োজন করতে হবে। 

	অতিরিক্ত সচিব (প্রশাসন)/

উপসচিব (বাজেট)/

উপসচিব (সেবা)

	২.১৩
	আইন, বিধিমালা ও নীতিমালা প্রণয়ন/সংশোধন

উপসচিব (আইন) সভায় জানান, ক) জাতীয় সংসদ সচিবালয় কর্তৃক ‘বাংলাদেশ শ্রম (সংশোধন) বিল, ২০২৩’ গণপ্রজাতন্ত্রী বাংলাদেশের সংবিধানের ৮০(২) অনুচ্ছেদ অনুযায়ী সম্মতির জন্য মহামান্য রাষ্ট্রপতির নিকট গত ৮ নভেম্বর ২০২৩ তারিখে পেশ করা হলে পুনর্বিবেচনা বা সংশোধনের জন্য সংবিধানের ৮০(৩) অনুচ্ছেদ অনুযায়ী তিনি বিলটি সংসদে ফেরত পাঠিয়েছেন। একাদশ জাতীয় সংসদের সময়সীমা অতিক্রান্ত হওয়ার কারণে বিলটি তামাদি হয়ে গেছে। সে পরিপ্রেক্ষিতে বর্ণিত আইনের সংশোধন কার্যক্রম পুনরায় শুরুর অংশ হিসেবে ত্রিপক্ষীয় সভার মাধ্যমে পুনরায় খসড়া সংশোধনী প্রস্তাব প্রণয়ন করা হয়েছে। ত্রিপক্ষীয় কমিটি কর্তৃক প্রণীত খসড়ার ওপর গত ১৮-০২-২০২৪ তারিখে আন্তঃমন্ত্রণালয় সভা অনুষ্ঠিত হয়েছে। সভার সুপারিশের আলোকে চূড়ান্ত খসড়া প্রণয়ন করা হয়েছে। পরবর্তী কার্যক্রমের অংশ হিসেবে টিসিসি সভায় অনুমোদনের জন্য প্রক্রিয়াধীন রয়েছে।
(খ) ‘অত্যাবশ্যক পরিষেবা বিল, ২০২৩’-এর খসড়া গত ১৯-০৩-২০২৩ তারিখে বাংলাদেশ জাতীয় সংসদ সচিবালয়ে প্রেরণ করা হয়। তৎপ্রেক্ষিতে একাদশ জাতীয় সংসদের বৈঠকে বিলটি গত ০৬-০৪-২০২৩ তারিখ উত্থাপন করা হলে অধিকতর যাচাইয়ের জন্য শ্রম ও কর্মসংস্থান মন্ত্রণালয় সম্পর্কিত সংসদীয় স্থায়ী কমিটির নিকট প্রেরণ করা হয়। একাদশ জাতীয় সংসদের সময়সীমা অতিক্রান্ত হওয়ার কারণে বিলটি তামাদি হয়ে গেছে। বর্ণিত আইন সংশোধনের কার্যক্রম দ্রুত শুরু করা হবে।
(গ) ব্যক্তি মালিকানাধীন বাংলাদেশ সড়ক পরিবহন শ্রমিক কল্যাণ তহবিল আইন, ২০০৫-এর ধারা ০৭ সংশোধন বিষয়ে মতামত চেয়ে গত ২৪ ডিসেম্বর ২০২৩ তারিখে সচিব, সড়ক পরিবহন ও মহাসড়ক বিভাগ, বাংলাদেশ সচিবালয়, ঢাকা-কে পত্র প্রেরণ করা হয়েছে। অদ্যাবধি মতামত পাওয়া যায়নি। ‘বাংলাদেশ শ্রম (সংশোধন) বিল, ২০২৩’ কার্যক্রম শেষে ‘অত্যাবশ্যক পরিষেবা বিল, ২০২৩, ব্যক্তি মালিকানাধীন বাংলাদেশ সড়ক পরিবহন শ্রমিক কল্যাণ তহবিল আইন, ২০০৫, গৃহকর্মী সুরক্ষা ও কল্যাণ নীতি, ২০১৫ এবং শিশুশ্রম নিরসন নীতিমালা, ২০১০ পর্যায়ক্রমে সংশোধন ও যুগোপযোগী করা হবে।
যুগ্মসচিব (সমন্বয় ও আদালত) সভায় জানান, লেজিসলেটিভ  ক্যালেন্ডার তৈরীর বিষয়ে মন্ত্রিসভা-বৈঠকের একটি সিদ্ধান্ত অবাস্তবায়িত রয়েছে। দ্রুত একটি লেজিসলেটিভ  ক্যালেন্ডার তৈরীর উদ্যোগ গ্রহণ করা প্রয়োজন। 
	(ক) বাংলাদেশ শ্রম আইন, ২০০৬ সংশোধনের কার্যক্রম দ্রুত সম্পন্ন করতে হবে;

(খ) মন্ত্রিসভা বৈঠকের সিদ্ধান্ত বাস্তবায়নের নিমিত্ত ইংরেজি ভাষায় প্রণীত অত্যাবশ্যক পরিষেবা আইন, ১৯৫২ ও ১৯৫৮ যুগোপযোগী করে বাংলায় প্রণয়নের কার্যক্রম দ্রুত সম্পন্ন করতে হবে; 
(গ) (১) ব্যক্তি মালিকানাধীন বাংলাদেশ সড়ক পরিবহন শ্রমিক কল্যাণ তহবিল আইন, ২০০৫; (২) গৃহকর্মী সুরক্ষা ও কল্যাণ নীতি, ২০১৫ এবং (৩) শিশুশ্রম নিরসন নীতিমালা, ২০১০ পর্যায়ক্রমে সংশোধন ও যুগোপযোগী করতে হবে; এবং
(ঘ) মন্ত্রিসভা-বৈঠকের সিদ্ধান্ত বাস্তবায়নে নিমিত্ত দ্রুত  লেজিসলেটিভ  ক্যালেন্ডার তৈরীর উদ্যোগ গ্রহণ করতে হবে।
	অতিরিক্ত সচিব (শ্রম)/

উপসচিব (আইন)

	২.১৪
	কর্মসংস্থান অধিদপ্তর সৃষ্টি               

উপসচিব (কর্মসংস্থান অধিশাখা) সভায় জানান, মন্ত্রিপরিষদ বিভাগ কর্তৃক শ্রম ও কর্মসংস্থান মন্ত্রণালয়ের Allocation of Business সংশোধনপূর্বক গত ১৪-০২-২০২৪ তারিখে গেজেট প্রকাশ করা হয়েছে। এ বিষয়ে পরবর্তী কার্যক্রম/মতামতের জন্য কারিগরি ও মাদ্রাসা শিক্ষা বিভাগ এবং জাতীয় দক্ষতা উন্নয়ন কর্তৃপক্ষ-কে ২৯-০২-২০২৪ তারিখে পত্র দেওয়া হয়েছে। ইতোমধ্যে জাতীয় দক্ষতা উন্নয়ন কর্তৃপক্ষ-হতে জবাব পাওয়া গেছে এবং কারিগরি ও মাদ্রাসা শিক্ষা বিভাগের সঙ্গে মতামত সংগ্রহের জন্য যোগাযোগ অব্যাহত রয়েছে। 
	কর্মসংস্থান অধিদপ্তর গঠন বিষয়ে জনপ্রশাসন মন্ত্রণালয়ের যাচিত তথ্যাদি দ্রুততম সময়ের মধ্যে প্রেরণ করতে হবে। 
	অতিরিক্ত সচিব (প্রশাসন)/(উন্নয়ন)  সহকারী সচিব (কর্মসংস্থান)

 

	২.১৫
	গ্রীন ফ্যাক্টরি অ্যাওয়ার্ড প্রদান
উপসচিব (শ্রম) সভায় জানান,‘গ্রীন ফ্যাক্টরি অ্যাওয়ার্ড, ২০২৩’ প্রদানের জন্য অতিরিক্ত সচিব (শ্রম)-কে আহ্বায়ক এবং উপসচিব (শ্রম)-কে সদস্য সচিব করে ১১ সদস্য বিশিষ্ট একটি বাস্তবায়ন কমিটি গত ২২-১১-২০২৩ খ্রি: তারিখ গঠন করা হয়েছে। গঠিত কমিটির ১ম সভা ২৯-১১-২০২৩ খ্রিঃ তারিখে অনুষ্ঠিত হয়। অনুষ্ঠিত সভার সিদ্ধান্ত অনুযায়ী অগ্রগতি নিম্নরুপ:

(ক) প্রচারণার জন্য ১৯-১২-২০২৩খ্রি: তারিখে দৈনিক সমকাল, দৈনিক স্বাধীন বাংলা, দৈনিক ইত্তেফাক, The Daily Observer, The Daily Sun, The New Nation ও The Business Standard এবং ২০-১২-২০২৩ খ্রি: তারিখে বাংলাদেশ প্রতিদিন পত্রিকায় বিজ্ঞপ্তি প্রকাশিত হয়েছে; 

(খ)  কারখানা ও প্রতিষ্ঠান-কে আবেদনে উৎসাহিত করার জন্য সংশ্লিষ্ট সেক্টর যথা: বিজিএমইএ, বিকেএমইএ, বস্ত্র শিল্প, চামড়াজাত পণ্য, ফার্মাসিউটিক্যাল, খাদ্য প্রক্রিয়াজাতকরণ শিল্প, চা, প্লাস্টিক, সিমেন্ট কারখানা, টাইলস এন্ড সিরামিক, ইলেকট্রিক এন্ড ইলেকট্রনিক্স পণ্য প্রস্তুতকারী প্রতিষ্ঠান, স্টীল মিল, আইটি শিল্প ও রাইস মিল এসোসিয়েশনসমূহকে ২১-১২-২০২৩ পত্র প্রেরণ করা হয়েছে; এবং

(গ) বিভিন্ন সেক্টর হতে ১০১ (একশত এক) টি আবেদন পাওয়া গেছে। 

২। কমিটি’র ২য় সভা ০৬-০২-২০২৪ খ্রি: তারিখে অনুষ্ঠিত হয়েছে। সভার সিদ্ধান্ত মোতাবেক কার্যক্রম:
(ক) কারখানা/প্রতিষ্ঠান হতে প্রাপ্ত আবেদনসমূহ পরিদর্শনপূর্বক যাচাইয়ের নিমিত্ত ২২-০২-২০২৪ খ্রি: তারিখ মোট ০৭টি পরিদর্শন কমিটি গঠন করা হয়। 

(খ) সকল পরিদর্শন টিমসমূহের পরিদর্শন পরিবীক্ষণ সংক্রান্ত একটি পরিবীক্ষণ টিম ২৫-০২-২০২৪ খ্রি: তারিখে গঠন করা হয়।
(গ)  আবেদনসমূহ যাচাই বাছাই ও মূল্যায়নের জন্য ০৩-০৩-২০২৪ তারিখ একটি মূল্যায়ন কমিটি এবং মূল্যায়ন কমিটির সুপারিশের ভিত্তিতে চূড়ান্ত তালিকা মনোনয়নের জন্য ০৩-০৩-২০২৪ খ্রি: তারিখে একটি কোর-কমিটি গঠন করা হয়। 
তিনি আরও জানান, জাতীয় শিল্প স্বাস্থ্য নীতিমালার নির্দেশনা অনুযায়ী ২০১৬ খ্রিষ্টাব্দ থেকে “জাতীয় পেশাগত স্বাস্থ্য ও সেইফটি দিবস” পালন করা হচ্ছে। প্রতি বছর ২৮ এপ্রিল এই দিবসটি পালন করা হয়।

এ বিষয়ে বিস্তারিত আলোচনা হয়। সভাপতি বলেন, জাতীয় পেশাগত স্বাস্থ্য ও সেইফটি দিবস, ২৮ এপ্রিল দিবসটি পালন করা হবে এবং গ্রীন ফ্যাক্টরি অ্যাওয়ার্ড নীতিমালা,২০২০ অনুযায়ী ঐ দিনই  গ্রীন ফ্যাক্টরি অ্যাওয়ার্ড.২০২৩ প্রদানের নিমিত্ত সকল কার্যক্রম গ্রহণের জন্য তিনি পরামর্শ প্রদান করেন।
	জাতীয় পেশাগত স্বাস্থ্য ও সেইফটি দিবস, ২৮ এপ্রিল, ২০২৪ দিবসটিতে গ্রীন ফ্যাক্টরি অ্যাওয়ার্ড, ২০২৩ প্রদানের  নিমিত্ত সকল প্রস্তুতি গ্রহণ করতে হবে।
	অতিরিক্ত সচিব (শ্রম)

উপসচিব (শ্রম)

	২.১৬
	প্রকল্পে দক্ষতা আনায়ন, পরিদর্শন ও পরিবীক্ষণ
অতিরিক্ত সচিব (উন্নয়ন) সভাকে জানান, প্রকল্প ব্যবস্থাপনায় দক্ষতা আনয়নের লক্ষ্যে নিয়মিত এডিপি পর্যালোচনা সভা অনুষ্ঠিত হয়। উক্ত সভার মাধ্যমে এ মন্ত্রণালয়ের চলমান প্রকল্পসমূহের সুষ্ঠু ব্যবস্থাপনা এবং দক্ষতা আনয়নে নির্দেশনা প্রদান করা হয়। ৮ম পঞ্চবার্ষিক পরিকল্পনা এবং চলতি বার্ষিক উন্নয়ন কর্মসূচি (এডিপি) যথাযথ বাস্তবায়ন করা হচ্ছে। স্বচ্ছতা ও জবাবদিহিতা বৃদ্ধিকরণে মনিটরিং কার্যক্রম জোরদার করা হয়েছে। 
সভাপতি আইএমইডি-র নির্দেশনা মোতাবেক নিয়মিতভাবে প্রকল্প পরিদর্শন ও পরিবীক্ষণ করে প্রতিবেদন সচিব বরাবর দাখিল করার নির্দেশনা প্রদান করেন। 
	প্রকল্পে দক্ষতা আনায়নের লক্ষ্যে নিয়মিতভাবে পরিদর্শন করে পরিদর্শন প্রতিবেদন সচিব বরারব দাখিল করতে হবে। 

	অতিরিক্ত সচিব (উন্নয়ন)



	২.১৭
	সচিবালয় নির্দেশমালা, ২০১৪ অনুযায়ী অধিশাখা/শাখা পরিদর্শন
সহকারী সচিব (প্রশাসন) সভায় জানান, ফেব্রুয়ারি, ২০২৪ মাসে ০১টি শাখা পরিদর্শন প্রতিবেদন পাওয়া গেছে। পরিদর্শন প্রতিবেদন যাচাই করে সুপারিশ বাস্তবায়নে সংশ্লিষ্ট শাখা/অধিশাখাকে নির্দেশনা প্রদান করা হয়েছে। 
সভাপতি বলেন, সচিবালয় নির্দেশমালা ২০১৪ এর নির্দেশ ১৯৩ অনুযায়ী মন্ত্রণালয়ের  শাখার দায়িত্বপ্রাপ্ত কর্মকর্তা প্রতি ২ মাসে ১ বার, উপসচিব প্রতি ৪ মাসে ১ বার, যুগ্মসচিব এবং সচিব পদমর্যাদা সম্পন্ন কর্মকর্তাগণ যুক্তিসঙ্গত সময়ে অন্তর অন্তর শাখাগুলি আকস্মিকভাবে পরিদর্শন করতে পারবেন মর্মে নিয়মিত শাখা পরিদর্শন করে প্রতিবেদন দাখিল করতে পরামর্শ প্রদান করেন।
	(ক) সচিবালয় নির্দেশমালা, ২০১৪ অনুযায়ী সকল কর্মকর্তাকে তার শাখা/অধিশাখা পরিদর্শন করে প্রতিবেদন প্রশাসন শাখায় প্রেরণ করতে হবে; এবং 

(খ) শাখা পরিদর্শনের প্রতিবেদন যাচাই করে অগ্রাধিকার ভিত্তিক সুপারিশ বাস্তবায়নে বিধিমোতাবেক ব্যবস্থা গ্রহণ করতে হবে।
	সকল কর্মকর্তা/

যুগ্মসচিব(প্রশাসন)/উপসচিব (সেবা)/
সহকারী সচিব  (প্রশাসন)

	২.১৮
	অনিষ্পন্ন বিষয় 

প্রাপ্ত অনিষ্পন্ন বিষয়সমূহ ছক অনুযায়ী সহকারী সচিব (সমন্বয়) সভায় উপস্থাপন করেন। এ বিষয়ে বিস্তারিত আলোচনা করা হয়। 
সভাপতি মন্ত্রণালয়ের সকল শাখা ও অধিশাখা হতে প্রাপ্ত অনিষ্পন্ন বিষয়সমূহের তথ্য পর্যালোচনায় ২/১ টি শাখা ব্যতীত অনিষ্পন্ন না থাকায় বিষয়টি অধিকতর সঠিকতা নিশ্চিতকরণের নিমিত্ত অনুবিভাগ প্রধানের মাধ্যমে অনিষ্পন্ন তালিকা সমন্বয় শাখায় প্রেরণের নির্দেশনা প্রদান করেন। 
	প্রদত্ত ছক অনুযায়ী অনিষ্পন্ন তথ্য অনুবিভাগ প্রধানের মাধ্যমে প্রতিমাসে ৩ তারিখের মধ্যে সমন্বয় শাখায় প্রেরণ করতে হবে।
	সকল অনুবিভাগ প্রধান/অধিশাখা/শাখার কর্মকর্তা/সিস্টেম এনালিষ্ট 

	২.১৯
	বিবিধ 
যুগ্মসচিব (প্রশাসন) সভায় জানান, দাপ্তরিক কাজের সুবিধার্থে ১ম শ্রেণির ন্যায় ২য় শ্রেণির কর্মকর্তাদের প্রতিকল্প কর্মকর্তা হিসেবে দায়িত্ব পালনের কার্যক্রম চলমান রয়েছে।
সভাপতি, বিবিধ শিরোনামে বিস্তারিত আলোচনা শেষে নিম্নোক্ত নির্দেশনা প্রদান করেন:

(ক) সরকারি কর্মচারী (নিয়মিত উপস্থিতি) বিধিমালা ২০১৯ অনুসরণে মন্ত্রণালয়ের সকল কর্মকর্তা-কর্মচারীদের নিয়মিত অফিসে উপস্থিতি নিশ্চিতকরণের লক্ষ্যে ডিজিটাল হাজিরা পদ্ধতির মেশিনটি পুনরায় সচল করার উদ্যোগ গ্রহণ করতে বলেন। বায়োমেট্রিক্স মেশিনটির বর্তমান অবস্থা নিরূপনের নিমিত্ত আইসিটি সেলের দু্ইজন কর্মকর্তা ও প্রশাসন শাখার কর্মকর্তার সমন্বয়ে তিন সদস্য বিশিষ্ট একটি কমিটি গঠনের নির্দেশ প্রদান করেন;
(খ) মন্ত্রণালয়ের বাহিরে অন্য কোন মন্ত্রণালয়/বিভাগে, সংস্থায়, আন্তর্জাতিক সংস্থার অফিসে কোন সভা, সেমিনার, কর্মশালায় অংশগ্রহণ শেষে সংশ্লিষ্ট বিষয়ে লিখিতভাবে রিপোর্ট সচিব বরাবর দাখিল করতে পরামর্শ প্রদান করেন;

(গ) দাপ্তরিক কাজের সুবিধার্থে সচিবালয় নির্দেশমালা ২০১৪ অনুয়ায়ী নথি উপস্থাপন ও নিষ্পত্তি করার ওপর গুরত্বারোপ করেন; এবং
(ঘ) মন্ত্রণালয়ের প্রতিটি শাখায় একটি নথির তালিকা থাকা প্রয়োজন। নথির তালিকা থাকলে একজন প্রশাসনিক কর্মকর্তা অন্য শাখায় বদলি হলে তার স্থলাভিষিক্ত প্রশাসনিক কর্মকর্তাকে দায়িত্ব হস্তান্তর করতে সুবিধা হবে। তাছাড়া সচিবালয়ের নির্দেশমালা অনুযায়ী প্রশাসনিক কর্মকর্তা নথি ও পত্রাদি সংরক্ষণকারী কর্মকর্তা। তিনি মন্ত্রণালয়ের প্রতিটি শাখাকে নথির তালিকা প্রস্তুত করে আগামী সমন্বয় সভায় উপস্থাপনের নির্দেশনা প্রদান করেন। একই সাথে নথি রেজিস্টার, নথি মুভমেন্ট রেজিস্টার, ইস্যু রেজিস্টারসহ সকল রেজিস্টার হালনাগাদ করতে পরামর্শ প্রদান করেন।
	(ক) দাপ্তরিক কাজের সুবিধার্থে ১ম শ্রেণি কর্মকর্তাদের ন্যায় ২য় শ্রেণির কর্মকর্তাদেরও ১ম ও ২য় প্রতিকল্প কর্মকর্তা হিসেবে দায়িত্ব পালনের অফিস আদেশ জারির ব্যবস্থা করতে হবে;
(খ) কর্মকর্তা-কর্মচারীদের অফিসে উপস্থিতি ও প্রস্থান সংক্রান্ত ডিজিটাল হাজিরা পদ্ধতির বায়োমেট্রিক্স মেশিনটির বর্তমান অবস্থা নিরূপণ ও পুনরায় সচল করার জন্য আইসিটি সেলের দু্ইজন কর্মকর্তা ও প্রশাসন শাখার কর্মকর্তার সমন্বয়ে তিন সদস্য বিশিষ্ট একটি কমিটি গঠন করতে হবে;
(গ) মন্ত্রণালয়ের বাহিরে অন্য কোনো মন্ত্রণালয়/বিভাগে, সংস্থায়, আন্তর্জাতিক সংস্থার অফিসে কোনো সভা, সেমিনার, কর্মশালায় অংশ গ্রহণ শেষে সংশ্লিষ্ট বিষয়ে লিখিতভাবে রিপোর্ট সচিব বরাবর দাখিল করতে হবে;

(ঘ) দাপ্তরিক কাজের সুবিধার্থে সচিবালয় নির্দেশমালা ২০১৪ অনুয়ায়ী নথি উপস্থাপন ও নিষ্পত্তি করতে হবে; এবং
(ঙ) মন্ত্রণালয়ের প্রতিটি শাখা কর্তৃক নথির তালিকা প্রস্তুত করে আগামী সমন্বয় সভায় উপস্থাপন করতে হবে এবং নথি রেজিস্টার, নথি মুভমেন্ট রেজিস্টার, ইস্যু রেজিস্টারসহ সকল রেজিস্টার হালনাগাদ করতে হবে।
	সকল কর্মকর্তা/

অতিরিক্ত সচিব (প্রশাসন)/
সহকারী সচিব (প্রশাসন)



৩। 
অতঃপর আর কোন আলোচনা না থাকায় সভাপতি উপস্থিত সকলকে ধন্যবাদ জানিয়ে সভার সমাপ্তি ঘোষণা করেন।             
স্বাঃ/-
২৮-০৩-২০২৪
মোঃ মাহবুব হোসেন  

সচিব
শ্রম ও কর্মসংস্থান মন্ত্রণালয় 

